
Сибай ҡалаһы


Кесе йәштәге бала юл хәүефһеҙлеге ҡағиҙәләре
тураһында нимә белергә тейеш?
·  Яңғыҙ юл аша  сығырға ярамай, юлды сыҡҡанда ҡулыңды
өлкәндәрҙең ҡулынан ысҡындырмай, етәкләшеп кенә сығырға кәрәк.
· Урам буйлап йөрөгәндә тротуарҙың уң яғынан атларға.
· Тротуарҙан ситкә тайпылмайынса ғына атларға кәрәк. 
· [bookmark: _GoBack]Юлды йәйәүлеләр өсөн билдәләнгән урындан ғына үтергә.  
· Юл аша сығыр алдынан, светофорға ҡарап алырға: йәшел ут янһа 
ғына – һиңә юл асыҡ.
· Юл - машиналар өсөн тәғәйенләнгән, ә тротуар – йәйәүлеләр өсөн.
· Урамда транспорттарҙың һәм йәйәүлеләрҙең хәрәкәте светофор 
йәки урам хәрәкәтен көйләүсе  ярҙамында тәртипкә һалына.
· Йәмғиәт транспорттарында тәҙрәнән һонолма, ҡулыңды йәки
 берәй әйберҙе тәҙрә аша һуҙма.
Кескәйҙәрҙе юл хәрәкәте ҡағиҙәләре менән таныштырыу системалы
 һәм уларҙы йөҙәтмәй  алып барылһа,  был төшөнсәләрҙе балалар 
ныҡлап үҙләштерер. Бының өсөн юлда, урамда,  ишек алдында 
ярашлы хәлдәр ҡулланығыҙ. Бала менән урамда йөрөгәндә 
юлдағы транспорттар, йәйәүлеләр  менән нимә булғанын аңлатыу
 файҙалы. Мәҫәлән, ни өсөн ошо мәлдә урам аша үтергә ярамай, был
 осраҡта йәйәүлеләр һәм автомобиль өсөн ниндәй ҡағиҙәләр барлығын
аңлатыу. Транспорт аҫтына эләгә алыуҙарын билдәләп, юл 
ҡағиҙәләрен боҙоусыларҙы күрһәтегеҙ. 
Баланың күреү һәләтенең хәтерен үҫтереү, тәьҫораттарын нығытыу
 өсөн балалар баҡсаһынан  ҡайтҡанда балаға  өйгә юлды үҙенә
 табырға йә киреһенсә, һеҙҙе иртәнсәк баҡсаға алып килергә тәҡдим 
итегеҙ .
Баланы урам менән ҡурҡытмағыҙ – транспорт алдында паникалы 
ҡурҡыу тойғоһо зыянлы, вайымһыҙлыҡ, ихтибарһыҙлылыҡ  менән
 бер.
Иҫегеҙҙә тотоғоҙ! Бала урам ҡағиҙәләренә ата - әсәләренән, башҡа
 өлкәндәрҙән үрнәк алып өйрәнә. Урамда ҡағиҙәләрҙән талпынмайынса 
 йөрөгөҙ. Урамдағы  өлгөлө тәртибегеҙ һеҙҙең балаларығыҙға
 ғына түгел, бөтә балаларға ла миҫал булһын! Балаларыбыҙҙы 
 юлдағы фәжиғәләрҙән аралар өсөн барыһын да эшләйек.




Уртансы төркөм балалары юл хәүефһеҙлеге ҡағиҙәләре
                  тураһында нимә белергә тейеш? 
· Юл хәрәкәтендә ҡатнашыусылар (йәйәүлеләр, водитель, пассажир,
урам хәрәкәтен көйләүсе – регулировщик).
· Юл өлөштәре (юл, йөрөй торған юл, юл сите, тротуар, урам саты,
тротуар йәки юл ситенең һыҙыҡтары, юлдың кәртәләнеүе, юл
 һыҙаттары, йәйәүлеләр юлы).
· Транспорттар ( автомобиль, мотоцикл, велосипед, мопед,
трактор, автобус, трамвай, троллейбус, махсус транспорт, егеүле
арба).
· Юл хәрәкәтен көйләүсе ысулдар.
· Транспорт светофорының төп төҫтөре.
· Юлда йөрөргә рөхсәт ителгән биш урын.
· Йәйәүлеләрҙең билдәләнгән урында хәрәкәт итеү ҡағиҙәләре.
· Йәмғиәт транспортында ултырыу, төшөү, хәрәкәт итеү ҡағиҙәһе.
·  Өлкәндәрһеҙ юлды сығырға, юлдан йөрөргә ярамай. 
· Транспорттарҙы урап үтеү ҡағиҙәләре.
  Балаларҙы юлда хәүефһеҙ йөрөү күнекмәләренә өйрәтеү.
· Ҡағиҙәләр менән баланы системалы һәм ябай телдә ялыҡтырмай 
ғына таныштырыу.
· Юлда ихтибарлы, уяу булырға кәрәклеген аңлатыу  өсөн юлдағы   
ваҡиғаларҙы ҡулланыу. 
· Юлды ҡасан һәм ҡайҙа сығырға кәрәклеген  аңлатыу.
· Транспорт светофорының сигналдарының тәғәйенләнешен аңлатыу.
· Ҡағиҙә боҙоусыларҙы күрһәтеү. 
· Күреү һәләтенең хәтерен нығытыу, арауыҡ, тиҙлек кеүек 
төшөнсәләр тураһында күҙаллауҙар үҫтереү.
· Ҡағиҙәләрҙе нығытыу өсөн балаға китаптар уҡыу.
· Төрлө юл осраҡтарында хәүефһеҙ йөрөү күнекмәләрен ныҡлы
үҙләштереү өсөн төҫһөҙ буямдарҙы буяу, видеофильмдар, 
йәнһүрәттәр ҡарау, өҫтәл уйындары уйнау, макеттар ҡулланыу 
отошло.
Иҫегеҙҙә тотоғоҙ! Бала ғаилә ағзаларына,  башҡа өлкәндәргә
ҡарап үрнәк ала һәм  юл ҡанундарына өйрәнә. Баланы һаҡлағыҙ!
Юлдағы фажиғәләрҙән уны ҡурсалағыҙ!





Өлкәндәр төркөмө балалары юл хәүефһеҙлеге ҡағиҙәләре
                  тураһында нимә белергә тейеш?
· Юлдан ситтә генә уйнарға ярай.
· Юлды күрһәткестәр ҡуйылған ерҙән генә сығырға ярай.
· Юлды йүгермәй, атлап ҡына  сығырға кәрәк.
· Юл аша үткәндә светофорҙың сигналын күҙәт.
· Юлды сығыр алдынан тәүҙә һулға ҡарап ал, шунан уң яҡҡа.
· Етеп килгән транспорттың ҡаршыһына сыҡма.
· Тротуар эргәһендә йәки юл ситендә торған машиналарҙы һәр 
ваҡыт тирә – яҡты  яҡшы күреү мөмкинлеге булғанда гына урап үт. 
· Транспорттарға туҡтап торған ваҡыттарында ғына ин һәм сыҡ.
· Хәрәкәт итеүсе транспорттарҙың тәҙрәһенән һонолма. 
· Машина менән тротуар йәки юл ситенә килеп туҡтаһағыҙ, уның 
уң яғынан сығығыҙ.
· Велосипед менән юл сатына сыҡма.
· Әгәр ҙә һин урамда юғалһаң, илама. Үтеп барыусы кешенән йәки 
полиционерҙан ярҙам һора, адресыңды әйт. 
Балаларҙы урамда йөрөү ҡағиҙәләренә өйрәтеү буйынса 
“дәрестәргә” ваҡытығыҙҙы йәлләмәгеҙ. Балағыҙға велосипед
 һатып алһағыҙ, уның менән ҡулланыу ҡағиҙәһен аңлатығыҙ. 
 Бала үҙләштерегә тейеш: велосипед менән ишек алдында,
парктарҙа ғына йөрөргә була. Юл транспорты фажиғәһенә 
килтергән велосипедистарҙың хаталары тураһында һөйләгеҙ.
Балаларға нимә уҡырға була:
Ғәлиев Ш. «Автобуста».
Драгунский В. «На Садовой большое движение».
Завойская К. «Ехал странный пассажир».
Кобина И. «Дошкольникам о технике».
Михалков С. «Велосипедист».
Ураҡсина Р. «Светофор тураһында».
Фәйзуллина М. «Урам аша сыҡҡанда».
Хисмәтуллина М. «Светофор».
Мәктәпкә барасаҡ бала ниндәй һүҙҙәрҙе белергә тейеш?
Урам (урам саты, юл сите, жезл, пассажир, шоссе, тимер юлы һ.б. );
Транспорт(цистерна, фара, прицеп, “Тиҙ ярҙам” машинаһы  һ.б.); 
Юл билдәләре (ҡурҡыныс юл боролмаһы, АЗС, урау юл һ.б.); 
Хәрәкәтте белдереүсе һүҙҙәр (уҙып китеү, туҡтатыу, буксирлау,
светофор сигналына буйһоноу) 

